
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 238/2020

I1-Pulizija
Vs.

Kane Grima

[llum 22 ta” Mejju 2023
I1-Qorti,

Rat l-imputazzjonijiet migjuba kontra l-appellant Kane Grima,
detentur tal-Karta tal-Identita” bin-Numru 333095(M), akkuzat

quddiem il-Qorti tal-Magistrati (Malta) talli fid-29 ta” Lulju 2019
ghal habta tas-saghtejn u kwart ta” wara nofs in-nhar:

1. irrenda ruhu komplic¢i f'serqa ta” tmienja u erbghin elf, disa’
mija u tnejn u disghin Euro (€48,992) minn gewwa I-
istabiliment bl-isem ta’ Burgers Ink li jinsab gewwa I-
kumpless Is-Suq 1li jinsab gewwa Triq il-Merkanti, Valletta
liema serq huwa aggravat bil-valur ghad-dannu ta’ Daniel

Borg Cardona u/jew persuna/i u/jew ta’ xi entita’ u/jew
entitajiet ohra;

2. fl-istess data, hin, lok u c¢irkostanzi naqas milli jhares il-
kundizzjonijiet imposti fuqu mill-Qorti Kriminali (Imhallef
Dr. Edwina Grima LL.D.) fid-digriet taghha tas-7 ta’ April
2016 1i bih tat il-helsien mill-arrest;

3. fl-istess data, hin, lok u ¢irkostanzi naqas milli jhares il-
kundizzjonijiet imposti fuqu mill-Qorti tal-Magistrati (Malta)
(Magistrat Dr. Monica Vella LL.D.) fid-digriet taghha tat-13 ta’
Lulju 2018 1i bih tat il-helsien mill-arrest.

[I-Qorti giet mitluba sabiex, f'kaz ta’ htija, tikkundanna lill-
imputat ghall-hlas ta” spejjez li jkollhom x’jagsmu mal-hatra ta’
esperti jew periti fil-proceduri hekk kif ikkontemplat f'Artikolu
533 tal-Kapitolu 9 tal-Ligijiet ta” Malta.

[I-Qorti giet mitluba wkoll sabiex, barra milli tapplika l-piena
skont il-ligi, tapplika wkoll Artikoli 383, 384 u 385 tal-Kapitolu 9
tal-Ligijiet ta” Malta ghas-sigurta” tal-persuni hawn fuq indikati.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tad-29 ta” Ottubru 2020 fejn il-Qorti, wara li
rat Artikoli 42, 261(c), 267, 279(b) u 579(1)(2) tal-Kapitolu 9 tal-
Ligijet ta” Malta, fuq ammissjoni ta” l-imputat:

e sabitu hati tat-tliet imputazzjonijiet dedotti kontrih u
kkundannatu perjodu ta” hmistax (15)-il xahar prigunerija;

e wara li rat Artikolu 412D tal-Kapitolu 9 tal-Ligijiet ta” Malta,
I-Ewwel Qorti geghdet lill-hati taht Ordni ta” Trattament,
liema ordni sar ghal perjodu ta’ tliet (3) snin skont id-digriet
anness mas-sentenza u dan sabiex (i) il-hati jkompli b’kull
kura necessarja sabiex jindirizza l-vizzji 1i ghandu u (ii)
jinghata assistenza psikologika sabiex ikun jista’ jindirizza t-

trawmi li ghadda minnhom fil-passat u li kellhom impatt
fuqu;

I-Ewwel Qorti ordnat ukoll li l-hati jkompli jigi ssorveljat
minn uffi¢jal tal-Probation u Parole ghal perjodu ta’ tliet snin u
li ghandu jikkoordina mad-Direttur tal-FHabs sabiex waqt li 1-
hati jkun qieghed jiskonta l-piena jkompli bit-trattament
mehtieg b’'mod immedjat;

I-Ewwel Qorti rrakkomandat lid-Direttur tal-Facilita’
Korrettiva ta” Kordin li waqt 1li l-hati jkun fil-perjodu ta’
inkarcerazzjoni, u sa fejn jaccetta l-istess hati, jigi offrut u
jinghata kull opportunita” possibbli sabiex itejjeb il-livell ta’
edukazzjoni tieghu u/jew jitghallem sena li eventwalment
jghinuh jintegra ruhu fil-hajja tax-xoghol u s-socjeta’;

I-Ewwel Qorti ordnat komunika lid-Direttur tal-Facilita’
Korrettiva ta” Kordin;

fir-rigward tat-talba tal-Prosekuzzjoni sabiex f'kaz ta” htija,
minbarra li tapplika l-piena skont il-ligi 1-Qorti tordna lill-
imputat ihallas l-ispejjez li ghandhom x’jagsmu mal-hatra ta’
l-esperti skont Artikolu 533 tal-Kapitolu 9 tal-Ligijiet ta’
Malta, I-Ewwel Qorti ordnat lill-hati jhallas lir-Registratur 1-
ispejjez tal-esperti mahtura fl-Inkjesta fis-somma komplessiva
ta’ tmien mija, disa’ u hamsin Euro u erbatax-il ¢entezmu
(€859.14) u cioeé l-ispejjez (a) ta’ l-espert Martin Bajada fl-
ammont ta” €729.71 u (b) tar-rapport ta” PC 1331 D. Debattista
u WPS 293 M. Camilleri fl-ammont ta’ €129.43;

I-Ewwel Qorti ordnat li kopja tas-sentenza tkun
ikkomunikata lir-Registratur tal-Qorti;

wara li rat Artikolu 383 tal-Kapitolu 9 tal-Ligijiet ta” Malta,
sabiex tipprovdi ghas-sigurta” pubblika, 1-Ewwel Qorti
geghdet lill-hati taht obbligazzjoni tieghu personali ghal
perjodu ta’ sena taht penali ta” elfejn u tliet mitt Euro (€2,300)

li kellha tibda tiskonta wara li jkun lesta I-perjodu ta’
inkarc¢erazzjoni;

e i termini ta’ Artikolu 392A tal-Kapitolu 9 tal-Ligijet ta” Malta,
I-Ewwel Qorti ordnat li l-atti kollha tal-proceduri u kopja tas-
sentenza jintbaghtu lill-Avukat Generali fiz-zmien moghti
mil-ligi.

Rat ir-Rikors tal-appellant ipprezentat fis-16 ta” Novembru 2020
fejn talab lil din il-Qorti sabiex: “TIRRIFORMA s-sentenza appellata
u dan billi filwaqt i TIKKONFERMAHA fdik il-parti fejn fuq
ammissjoni sabet lill-appellant hati tal-akkuzi kollha migjuba kontrih,
THASSARAHA U TIRREVOKAHA fil-parti tal-piena nflitta, u dan
billi minflok timponi piena aktar ekwa u gusta ghac-cirkostanzi tal-kaz.”

Rat illi dan l-appell gie assenjat lil din il-Qorti kif preseduta fid-9
ta’ Jannar 2023 b’“ Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tal-20 ta’ April 2023, lill-konsulenti legali
jiddikjaraw 1i ma kellhom xejn aktar xi jzidu mas-sottomissjonijiet
li kienu diga’ saru quddiem din il-Qorti kif diversament
preseduta.

Ikkunsidrat

Ili I-fatti fil-qosor f'dan il-kaz huma li l-appellant kien komplici
t'serqa li sehhet fid-29 ta” Lulju 2019 mill-istabbiliment Burgers
Ink li jinsab gewwa l-kumpless Is-Suq li jinsab gewwa I-belt
Valletta. Is-serqa kienet tammonta ghal tmienja u erbghin elf,
disa’ mija u tnejn u disghin Euro (€48,992). L-appellant ammetta I-
imputazzjonijiet addebitati fil-konfront tieghu u bl-ghajnuna ta’

missieru hallas sehmu minn dak misruq ghax kien iddispjacih u
beda programm ta’ riabilitazzjoni mid-dipendenza tad-droga.

Illi ghal kull buon fini jigi nnutat li quddiem 1-Ewwel Qorti gie
pprezentat Pre-Sentencing Report fil-konfront tal-appellant allura
imputat, liema rapport gie mmarkat bhala Dok. “DF 17 (a fol. 41 et
seq.). Dan ir-rapport gie mhejji mill-Uffi¢jal tal-Probation Deborah
Farrugia li xehdet quddiem l-istess Qorti.

Illi ghandu jinghad ukoll li permezz ta’ digriet (a fol. 186 et seq.)
moghti fis-17 ta” Frar 2020, 1-Ewwel Qorti ¢ahdet it-talba tad-difiza
sabiex l-imsemmija Qorti tassumi l-funzjonijiet ta” Qorti dwar id-
droga u f'liema digriet I-Ewwel Qorti ordnat il-prosegwiment tal-
kawza. Hija mhux biss ma qisitx probabbli li l-appellant wettaq
dak li diga” kien ammetta ghalih minhabba d-dipendenza fuq id-
droga, talli ma rrizultawlhiex ragunijiet oggettivi li jindikaw li I-
appellant x’aktarx jigi riabilitat mid-dipendenza tieghu jew li jkun
ghamel progress jew sforz sostanzjali biex jehles mid-dipendenza
tieghu.

Illi din il-Qorti diversament preseduta semghet jixhdu lill-Uffi¢jal
tal-Probation Donnalise Camilleri (a fol. 278 et seq.) u lil Maria
Caruana (a fol. 281 et seq.) in rapprezentanza tal-Caritas u dana
wara li fis-seduta tat-23 ta” Settembru 2021 (a fol. 273) id-difiza

talbet li jinstemghu x-xhieda msemmija.
Ikkunsidrat

Illi f'dan il-kaz l-appell huwa dwar il-piena erogata mill-Ewwel
Qorti ghaliex l-appellant isostni li I-Ewwel Qorti ma tatx kaz tal-
aspett riformattiv tas-sentenza. Jishaq li hu mexa ‘1 quddiem fir-
riabilitazzjoni tieghu u issa ser jitkisser kollox bil-piena erogata
mill-Ewwel  Qorti. L-appellant jaghmel riferenza ghall-
gurisprudenza u jishaq li din il-gurisprudenza li ghamel riferenza
ghaliha taghmel emfazi fuq l-aspett riformattiv milli dak
retributtiv. Jishaq li ma’ din id-duttrina kollha wiehed irid izid li
hu ghandu fedina penali kwazi netta u li huwa rritorna sehmu
minn dak misruq. Jishaq ukoll li l-parti leza stess iddikjarat li

5



238/2020 NC

xtaget tahfirlu ghall-akkadut u 1li fuq kollox huwa rregistra
ammissjoni bikrija u kkollabora mal-Pulizija.

Illi din il-Qorti tinnota li mid-depozizzjoni moghtija mill-Utfi¢jal
tal-Probation Donnalise Camilleri (a fol. 278 et seq.) quddiem din il-
Qorti diversament preseduta jirrizulta li I-imsemmija Uffi¢jal tal-
Probation qalet li l-appellant kien ilu f'’kuntatt mad-dipartiment
tal-Probation mis-sena 2016 fuq diversi ordnijiet differenti. Tghid
li fil-passat l-appellant kellu 1-problemi tal-uzu tal-kannabis u tal-
kokajina izda minn Marzu 2021 ‘il quddiem t-testijiet kienu
negattivi. Tghid 1li l-appellant ghamel ukoll programm
residenzjali u ggradwa u li hu dejjem ikkoopera hafna u dejjem
ifittex I-ghajnuna. F’dan il-punt 1-Avukat Generali rrifera ghar-
rakkomandazzjoni 1li kienet ghamlet 1-Uffi¢jal tal-Probation
Deborah Farrugia li s-sentenza kellha tkun wahda ta” prigunerija
effettiva b’dan illi 1-Uffi¢jal tal-Probation Camilleri wiegbet li meta
kellmet lill-Ufficjal tal-Probation ta’ qabilha ¢ioé Deborah Farrugia
din kienet tatha feedback pozittiv fuq l-appellant ghaliex dan tal-
ahhar kien hadem fugq il-problemi li kellu.

Illi mid-depozizzjoni moghtija mir-rapprezentant tal-Caritas
Maria Caruana (a fol. 281 et seq.) quddiem din il-Qorti diversament
preseduta jirrizulta li Caruana kellha l-ewwel kuntatt mal-
appellant fid-29 ta” Ottubru 2019 u li mbaghad beda programm
residenzjali fis-7 ta’ Jannar 2020. Sal-jum li fih xehdet ir-
rapprezentant tal-Caritas, l-appellant kien ghadu jattendi ghall-
gruppi tal-Caritas u nghad li huwa jiehu hsieb ta” ibnu u li huwa
fdat f'xoghol ta” kostruzzjoni ma’” missieru wagqt li jattendi ghal xi
lagghat ohra minn jeddu.

Illi din il-Qorti taghmel riferenza ghas-sentenza moghtija fit-12 ta’
Dicembru 2022 fl-ismijiet Il-Pulizija vs. Nazzareno Caruana
(Numru 45/2020) fejn din il-Qorti diversament preseduta qalet
hekk:

“Din il-gurisprudenza ormai ben kristallizzata u
accettata in linea ta’ principju fil-gurisprudenza taghna,
tghallimna illi 1-Onorabbli Qorti ta” 1-Appell ghandha

tbiddel u tvarja l-piena inflitta minn I-Ewwel Onorabbli
Qorti, fil-kazijiet fejn dik il-piena ma tkunx pjenament
imsejsa fuq dispozizzjonijiet tal-ligi. Dan il-principju
kien gie ukoll kristallizzat fis-sentenza fil-kaz I1-Pulizija
vs. Joseph Attard moghtija [...] fis-26 ta’ Jannar 2001, fejn
il-Qorti galet li:

“II-Qorti tal-Appell rarament tbiddel il-piena li
tkun imponiet I-Ewwel Qorti. Dan taghmlu
biss meta jkun manifestament evidenti li dik il-
Qorti  tkun imponiet xi piena mhux
kontemplata mil-ligi ghar-reat in ezami, jew
tkun xi piena harxa wisq jew sproporzjonata
ghal dak li jkun ghamel il-hati, jew tkun xi
piena mhux fil-parametri tal-ligi.””

Ili filwagqt li din il-Qorti taghmel taghha dak hawn fuq ikkwotat,
tinnota li I-Ewwel Qorti tat ir-ragunijiet taghha ghala ma tatx
piena alternattiva ghal dik ta’ prigunerija. Hija hadet in
konsiderazzjoni li l-ammont misruq kien kwazi ta’ disgha u
erbghin elf Euro (€49,000) li parti minnhom baqghet mhux
imhallsa lid-derubat. Fuq dan il-punt id-difiza ssottomettiet li 1-
appellant kien hallas sehmu u c¢ioe il-parti tieghu minn dak
misruq. Minkejja dan, ghandu jigi nnutat li l-appellant jibga’
responsabbli ghall-ammont totali misruq irrispettivament ta” kull
arrangament li kien hemm ma’ kompli¢i ohrajn. Dan jibga’
japplika wkoll jekk id-derubat xehed (a fol. 205) li ried jahfer lill-
appellant u dana peress li l-iskop tal-ligi kriminali hija dik li
tittutela lis-so¢jeta” in generali u ma jfissirx li ghax hemm mahfra
allura awtomatikament ifisser li min wettaq ir-reat gqisu m’ghamel
xejn!

Illi din il-Qorti tqis ukoll li fil-passat l-appellant inghata numru ta’
ordnijiet ta” probation kif jirrizulta mill-fedina penali ezebita kemm
quddiem din il-Qorti diversament preseduta fis-seduta tat-23 ta’
Settembru 2021 (a fol. 274 et seq.) u kif ukoll minn dik ezebita
quddiem din il-Qorti fl-20 ta” April 2023 (li ma jirrizultax 1i hija
kompluta meta mgabbla mal-ohra) fejn l-appellant anke gie

misjub hati, fost 1-ohrajn, ta” serq. Kien hemm ukoll reat li sar
waqt perjodu operattiv ta” Ordni ta” Probation inkluz ksur ta’
kundizzjonijiet ta’ helsien mill-arrest.

Illi f'dan il-kaz jirrizulta 1li kien l-appellant li ppjana s-serqa in
kwistjoni u li fittex l-ghajnuna ta’ hadd iehor biex iwettagha.
Barra dan, f'dan il-kaz l-appellant naqas milli jhares
kundizzjonijiet imposti fuqu kemm mill-Imhallef Dr. Edwina
Grima (digriet tas-7 ta” April 2016) u mill-Magistrat Dr. Monica
Vella (digriet tat-13 ta’ Lulju 2018), liema imputazzjonijiet gew
ukoll ammessi mill-appellant.

Illi minkejja li l-appellant jidher 1i gqed jipprova jimxi fit-triq it-
tajba, pero” ghandu jittiehed in konsiderazzjoni dak kollu li nghad
hawn fuq, inkluz il-fatt li l-piena erogata mill-Ewwel Qorti
ghandha fic-cirkostanzi titqies bhala wahda mita u dana tenut
kont ta” dak li l-appellant gie misjub hati tieghu fis-sentenza
appellata.

Illi din il-Qorti ma tantx ghandha aktar wisq xi tghid ghajr li 1-
piena hekk kif erogata mill-Ewwel Qorti taga’ sewwasew fil-
parametri tal-piena ghall-imputazzjonijiet li taghhom l-appellant
instab hati. Il-Qorti zzid tghid li I-piena mposta mill-Ewwel Qorti
fuq l-appellant kienet wahda legalment u ragonevolment valida,
mhux “manifestly excessive” u tirrispekja l-imputazzjonijiet 1i
taghhom huwa nstab hati. II-Qorti hija tal-fehma li ma tezisti 1-
ebda raguni li tista’ twassalha sabiex titbieghed mid-diskrezzjoni
ezercitata mill-Ewwel Qorti fil-kalibrazzjoni tal-piena minnha
maghmula, liema piena ghalhekk ghandha tibqa” invarjata.

Illi minkejja li l-piena erogata mill-Ewwel Qorti mhijiex ser tigi
mibdula, din il-Qorti xorta taghmel kuragg lill-appellant sabiex
jimxi fit-triq it-tajba halli fl-ahhar tat-tragitt tieghu, wara li jkun

hallas ghall-ghemil tieghu, huwa jkun jista’ jerga” jibda jgawdi
hajtu bhala parti mis-socjeta’.

Decide

Ghal dawn il-motivi, il-Qorti taqta” u tiddec¢iedi billi tichad I-
appell imressaq mill-appellant Kane Grima u tikkonferma s-
sentenza appellata fl-intier taghha.

Onor. Dr. Neville Camilleri
Imhallef

Alexia Attard
Deputat Registratur



